
E faʻapefea ona tatou pei 
o Eteuati Paterika?

Na avea ai Eteuati 
Paterika ma uluai 
epikopo o le Eka-

lesia toefuataiina a Iesu 
Keriso. Faatasi ai ma lana 
molimau mausali, sa nau-
nau ai o ia e ositaulagaina 
mea uma sa ia te ia ma 
onosaia faigata ina ua 
mavae faigata, aua sa ia 
iloaina e moni le Ekalesia.

Sa faape’i o ia?
Na fetalai le Alii o Eteuati “ua mama lona loto i o’u 
luma, ona ua faapei o ia o Natanielu o anamua, o le 
ua leai se pepelo o i ai” (Mataupu Faavae ma Feagaiga 
41:11). O lona uiga sa leai se manao o Eteuati e faasese 
pe faaimamago i isi; o ona faamoemoega sa mama 
aiai. Aisea e taua ai lenei tulaga auau mama mo taitai 
o le Ekalesia?

FAAMATALAGA
 1. Eteuati Paterika, tusi 

mo uo ma tuaoi o 
Painesville , Avefeau 
ma le Faufautua, 
Ian. 1835, 61.

Talanoaga
Aisea na mafai ai e Eteuati 
Paterika ona onosaia le tele 
o faigata? E faapefea ona 
fesoasoani lana faataitaiga 
ia i tatou a o tatou auauna 
atu i le Alii?

O a osigataulaga na ia faia?
Ina ua auai Eteuati i le Ekalesia, sa teena o ia e le aiga 
o lona tama. A o avea ma epikopo, sa ia taulimaina ia 
fanua ua faapaiaina o le Au Paia. Sa ia ositaulagaina foi 
ana lava meatotino (tagai Mataupu Faavae ma Feagai-
ga 41:9) ma sa latou onosaia le mativa tele faatasi ma 
lona aiga. Sa faataina ma faapipii fulu o manu ia te 
ia, sauaina, ma faafalepuipuiina mo lona faatuatua. E 
ui ina faatuiese nisi o taitai o le Ekalesia, ae sa tumau 
lona faamaoni. Sa ia auauna atu i le Alii ma lona malosi 
atoa seia oo ina maliu o ia i le 46 o ona tausaga (tagai 
Mataupu Faavae ma Feagaiga 124:19).

Mataupu Faavae 
ma Feagaiga 41–44

“Talu ai ona ua ou saeia ou alofaaga 
mai oloa a lenei lalolagi; mai vanities ma 
meataalo o le taimi ma le malamalama, ma 
naunau e alofa ma auauna atu i le Atua ma 
lou loto atoa, ma taitaiina e lona Agaga 
Paia, ua tusa lava pe na faaauau pea ona 
faalauteleina — mauaina o mea a le Atua, 
vagana ai i le tuuina mai i o latou luma le 
mamalu e le mafaamatalaina. ” 1

